
 
 

Tipachimowiimasiinahiikan 
 
 
Iniiniiwii  ashichiwin Canata Pemawasiinahiikewiinik 
 
Wiitamakewin itakwan ota tibachimowiimasiinahiikanik pemawasiinahiikewin ochi 
ashiikimichik iniiniiwuk Canada aski ka itachik kichi pemawasiinahiikechik oma ke 
pemawasiinahiikaniiwuk. Kii miskekatek jakawashish naspitch ay ashiichiichik 
iniiniiwuk e pemawasiinahiikaniiwuk  itawenik ka itachik. 
 
Ewii kiiskeniitamihakijik iniiniiwuk otepeniitakosiiwiiniiwow kichikii 
pemawasiinahiikechik nesta kichi kii ashichichik. 
 
Nikii nakishkawawuk ka niikaniistamakechik nesta oshkatisak canada askik iniiniiwii  
atoskewina. Kiwi nanaskomitenawow ekii pakitinamek kii kakeskimiwewiiniiwow nesta 
kit iteniitamoniiwow  nesta e miniweniitamek okiimakaniikewin.  

Papa ayamewin ay wiitakik nesta ay shikimiwaychik. 
 
Pemawasiinahiikewin kitchi mino otinakik iniiniiwuk Pemawasiinahiikewin Canada kii 
nakinam Iniiniiwii Itawin Wiichhiitowin Atoskenakan Atoskewin. Okoo atoskenakanak  
e onashowatikochik anihii pemawasiinahiikewii nanakatisiiwa, kichi itanichi ke 
atoskenichi iniiniiwii itawiinik kichi keschinahoochik otiniiniimewawa kichi 
kiskeniitaminichi kichi pemawasiinahiikeniichi nesta tani ke totakik. Nika 
mishchetotanan ke ishi  pemawasiinahiikechik iniiniiwuk, osam itawiinik ka itachik. 
Michet iniiniiwuk kichi apachihiichik pemawasiinahiikewii nanakatisiiwuk ishi. nesta 
aniki iniiniiwii kishayhawuk nesta iniiniiwii oshkatisak mina totakik  itwestamakewii 
nesta kiskinawachitawin atoskewin aniki awenikanuk ochi eka ka kiskeniitakik omenoo 
pemawasiinahiikewiiniinoo. 
 
Nipakitinenan awasiitay wiitamakewiina iniiniiwuk ochi shapooskamik Canada. 
Nosonehiikewin pemawasiinahiikewuk ochi kata  ishichishishiikatewa 
Ototemimitowiikamikwa nesta iniiniiwii tashiikewina, nesta e masiinawatiki kata 
pakitiniikatewa misiway iniinii atoskewikamikwa. Wetamakewii masiinahiikana kata 
iniiniiwisiinatewa, retiok, nesta telipishin wiitamakewin Ispi kishkwa tepwachikateke 
kotak pemawasiinaahiikewin, Pemawasiinahiikewin Canada kata apachitao nanakow 
iniiniiwii atoskewinal kichi pakitinakik  tipachimowiimasiinahiikana, retiok nesta 
telipishinik wiitamakewina. 
 
 
E Pimotemakuk Pakitinitisowin 
 
A shaii e otitamak mina pemawasiinahiikewin, niti ishi oshitanan kaki ishi nakishkamak 
pemawasiinahiikewiinik otanak pipona. Eki nakishkatatak michet kiniwow 
wiichihiiwamakan Pemawasiinahiikewiinik Canada kichi kechinahochik 
otatoskewiiniiwow nesta okiskeniitamihiiwewiiniiwow kichi kistenitakik e nanakowee 
ishinakwaki iniiniiwii itawina shaposkamik Canada.     
 
Nipakitisonan awasiitay kichi nakishkatak eti oshitayak awasiitay shikihiiwewiina. 
Ninatawaniitaynan kichi pakitinamek kitiwiichikewiiniiwow. 
 
Awasiitay wiitamakewin ochi, ishi ayamik Pemasiinahiikewin Canada wapis kititawinik. 
Kika misken akitasowin anta nicomputerik ka ishi masiinasoyak nesta piko ishi 
ayamiyanay akitasowin eka katipahiikatek.   

